
Una atuagassaq ilinnut nappaammik kræftimik eqqorneqarnermik 
tusarlerneqarsimasumut allataavoq. Pingaaruteqarpoq neriuuteqar-
nerup pigiinnarnissaa ilisimassallugulu qanoq iliortoqartuarsinnaa-
soq.
Uani atuarsinnaavatit iliuuserisassatut siunnersuutit assigiinngitsut 
paatsiveerunnermik misigisimalernermi ilinnut tamakkiisumik isigin-
nilersitsisinnaasut. 
Kræfteqarlutit tusarlerneqarsimaguit tassanngaanartumik annilaar-
simaneq neriuutaarunnerlu misigisimasinnaavat qanorluunniit nap-
paatip ajunngitsumik ingerlanissaa tusaraluarlugu. 

Nakorsamik oqaloqateqarninni immaqa misigisimavutit qanoq oqar-
toqarneranik paasinnissinnaanak, misigisimasinnaallutillu soorlu alla 
pineqartoq.
Tassanngaannartumik annilaarnermik misigisimanissamut annilaa-
nganermullu pissutissaqarluarpoq. Ukua tullinnguutut immaqa ili-
sarisinnaavatit:
 · timivit inuunerpillu aqussinnaajunnaarneranik 
  misigisimaneq
 · qanoq ilimagisaqarsinnaanermik ilisimasaarunneq
 · nakorsartinnernik nuanninngitsunik aqqusaaga-
  qarsinnaaneq
 · anniarnissamik ernumassuteqarneq
 · nappaammik toqquteqarnissamik annilaanganeq
 · ilaquttanik erloqilersitsinisssamik ernumaneq
 · suliffigisap ingerlateqqissinnaajunnaarnissaanik 
  nalorninartorsiorneq
 · inuit allat illit pillutit qanoq eqqarsarniissaannik 
  ernumaneq

Eqqarsaatitit oqaasertalikkit
Tulleriiaarisinnaavutit nammineq oqaasertalersukkannik, suut anni-
laanngatiginerlugit, suut ernummatiginerlugit suullu paasissallugit 
kissaatiginerlugit.

Eqqarsaatitit oqaasertalikkit

Taamatut tulleeriiaarineq
eqqississutaalaarsinnaavoq
takuneqarsinnaanngussaarlu suut pisariaqartikkitit suliareqqinnis-
saannut kisimiillutit, ilaquttatit peqatigalugit, ikinngutitit imaluun-
niit immaqa peqqinnissaqarfimmi nappaatinik ilisimasalik peqati-
galugu.

Qasuerneq anguniaruk timit atorlugu
Kræfteqaleruit sorpassuit nutaat tassanngaannaq qanoq pinissaan-
nik eqqarsartariaqalissaatit, taamaammallu eqqarsaaterpassuit qa-
suersinnaajunnaartitsisut misigisimalersitsisinnaapput soorlu ”illiju-
junnaartutit”.
Taama misigisimaleruit pitsaanerpaajuvoq timip atornissaa.
Timigissarneq timillu atornera tassaapput qasuersinnaajunnaarner-
mut nalinginnaasumillu eqqissisimajunnaarnermut kinguneqarlu-
artumik iluaqutaasut. Timip aalatinnera, tillernerup annertusinera, 
kiagulerneq timillu tasitsaarnera misigilersitsisinnaapput “imminut 
angerlaqqinnermik”. 
Naligiinnermik misigilersitsisinnaavoq, nukissat nutaat pinngortar-
put immaqalu killiffinnut tamakkiisumik isiginnilersinnaanngoq-
qittutut misigisimalerlutit.

Taamatut tulleeriiaarineq eqqississutaalaarsinnaavoq 

Timip atornera – kræfteqalernermi aamma
pingaaruteqarpoq
Tamatta nalunngilarput isumassarsiatsialaasoq timip atortuarnissaa, 
timigissarnissaq, timigissuunissallu anguniartuarnissaa. Kræftimik 
nappaateqaleruit immikkut pingaaruteqarpoq timigissarnissamik 
aallartitsinissaq imaluunniit timigissarnerup ingerlatiinnarnissaa ti-
migissartartooreeruit. 
Soorlu kemortinneq ingerlatarigukku timigissarnerup timit iluaqu-
sersinnaavaa kemortinnerpit akunnerini ajunngisseqqinnissamut.
Merianngusaruit nerisassanillu illigisaqarnak timigissarnerup ilua-
qusersinnaavaatit nalinginnaasumik nererusussuseqalersillutit. 
Pinngortitamiinnissamut periarfissaqaruit timigissarneq tamanna 
inuit ilaannut immikkut peqqinnartuusarpoq.
Timigissaataasinnaasut amerlasoorpassuupput ilinullu pitsaaneq 
nuannernerlu nassaarisinnaavat.

Misissortinnissat nakorsartinnissallu
tamakkiisumik paasiniakkit
Immaqa nappaativit qanoq nakorsarneqarnissaanik ilisimasaqarnis-
sat pisariaqartilluinnarpat.
Napparsimavimmiit pilersaarummik takussaasumik tunineqaruit sor-
lernik misissortissanersutit qanorlu nakorsarneqarsanersutit, taava 
inuuninni sammiviup allanngorluinnarnerani piffissaq aggersoq ilu-
silerneqassaaq. 
Imaassinnaavoq misissortinnissannut nakorsartinnissannullu piler-
saarut allanngorartinneqaannavissasoq, pilersaarummimi pisussa-
mut tullermut kingullermik misissortinnermi paasisat aallaaviullu-
innartarmata. 
Tamatigulli kissaatigisinnaavat ilinnut pilersaarutit maannamut 
qanoq isikkoqarsinnaanerannik allattuiffimmik. Nalinginnaasumik 
ingerlaavartumik ingerlatsisoqarnerani peqqissaasut tunissavaatsit 
aggeqqinnissannut allagartamik misissortiffissavit nakorsartiffissa-
villu piffissalersorlugit allatorsimaffiannik. Aggeqqinnissanni allagar-
tami paasinngisaqaruit aperigit.

Timip atornera – kræfteqalernermi aamma pingaaruteqarpoq

Nappaateqatigisanik attaveqarneq

Nappaateqatigisanik attaveqarneq
Ilaatigut oqiliallaataasarpoq ilisimagaanni inuit allat assinganik na-
laataqartut. 
Misigissutsinik ernumassutinillu ilaquttannut oqaatigerusunngisan-
nik oqaatigisinnaanngisannillu misigissutsinik ulikkaaqqallutit misi-
gisimasinnaavutit. Immaqa misigisimavutit oqaluussavit misigissut-
sitit tamakkiisumik paasisinnaanngikkai. 
Pitsaasuusinnaavoq inuit allat assinganik nalaataqartut attaviginiar-
nissaat. Ilinnulli aporfittut qaangerniagassatut misigisimanarsinnaa-
voq, allanik kræfteqartunik naapitsinissaq, illit imminut isigerusun-
nginnavit kræfteqartutut. 
Amerlappullu aatsaat inuit allat assinganik nappaatillit naapinnerisi-
gut pisariaqartitaminnik ikiorneqarlutik oqaluttuartut. 
Pitsaasuuvoq nakorsartinnissamut pilersaarummik pereernermi al-
lanik attaveqarneq pippat. Siullermik pissutigaa nutaajusumik inis-
sisimanermi nukiit annertungaatsiartut atorneqartariaqarmata aam-
malu allat qanoq nakorsarneqarnissaannik pilersaaruteqarnerannillu 
tusarfiginissaat paatsiveerunnarsinnaammat nammineq nakorsar-
neqarnissamut pilersaarut tusareersimanngikkaanni.

